
CYFLWYNIAD

Ers 2019 mae prosiect ARFOR wedi bod

yn gweithio o blaid y Gymraeg yng
nghadarnleoedd yr iaith i sicrhau bod ffyniant
a buddsoddiad economaidd yn cynorthwyo a
grymuso cymunedau lle mae canran uchel o
siaradwyr Cymraeg.

Sefydlwyd ARFOR 1yn 2019 yn dilyn 'y
cytundeb cyllideb rhwng Llywodraeth Cymru
a Phlaid Cymru. Gwelodd cam cyntafy
prosiect fuddsoddiad o £2 filiwn yn cael ei
ddarparu i Gynghorau Sir Gar, Ceredigion,
Gwynedd ac Ynys Moén. Nod y rhaglen oedd
dechrau edrych ar ymyraethau economaidd
yng nghadarnleoedd y Gymraeg drwy ariannu
prosiectau arloesol oedd yn hybu ffyniant yn
yr ardaloedd hyn.

Darparwyd cymorth ariannol i gefnogi
busnesau a sefydliadau, rhoddwyd
cefnogaeth mentora i bobl ifanc drwy
Liwyddo'n Lleol 2050, rhoddwyd cymorth
ariannol i fusnesau allu prynu offer newydd
a chefnogwyd grwpiau i sefydlu mentrau
cymdeithasol gyda'r nod o warchod eu
hadnoddau lleol allweddol. Derbyniodd 154
o fusnesau gymorth drwy’r rhaglen, créwyd
238 o swyddi llawn amser a 89 o swyddi rhan
amser gyda 226 o swyddi pellach yn cael eu
gwarchod o fewn y rhanbarth o ganlyniad i'r
rhaglen yn y cyfnod hyd at fis Mawrth 2021.

Yn dilyn llwyddiant rhan gyntaf y prosiect,

ac fel rhan o'r Cytundeb Cydweithio rhwng
Llywodraeth Cymru a Phlaid Cymru,
cyhoeddwyd ym mis Hydref 2022 y byddai
Rhaglen ARFOR yn derbyn buddsoddiad
pellach o £11 miliwn tan ddiwedd mis Mawrth
2025. Roedd sefydlu ARFOR 2 yn cynrychioli
ehangu sylweddol ar y prosiect gwreiddiol,
gyda'r nod o barhau a&'r gwaith dysgu ac
arloesi oedd wrth wraidd y cymal cyntaf.
Yn greiddiol i'r gwaith mae pedwar amcan
strategol:

1. Creu cyfleodd i bobl a theuluoedd

ifanc o dan 35 miwydd oed i aros neu
ddychwelyd i'w cymunedau cynhenid,
gan eu cefnogi i lwyddo yn eu hardaloedd
lleol drwy ddilyn mentrau newydd a
datblygu gyrfaoedd iddynt gael sicrhau
bywoliaeth sy'n cyd-fynd &’u huchelgeisiau.

. Creu cymunedau mentrus o fewn

rhanbarth ARFOR drwy gefnogi mentrau
busnes a chymunedol sy’n ceisio cadw

a chynyddu cyfoeth lleol gan eu hysgogi

i fanteisio ar adnoddau, hunaniaeth a
nodweddion unigryw eu hardaloedd lleol
er mwyn gwneud hyn.

. Cynyddu’r budd a geir o weithgarwch y

prosiect drwy sicrhau cydweithio cyson
a pharhaus. Yn greiddiol i hyn mae'r
egwyddorion o ddysgu drwy wneud ac
o rannu arferion da o fewn cymunedau
gan ehangu ac ymledu'r arferion hyn i
ardaloedd eraill tra hefyd yn sicrhau bod
unrhyw ymyraethau'n cael eu teilwra ar
gyfer amgylchiadau lleol.

. Cryfhau hunaniaeth cymunedau sydd

a dwysedd uchel o siaradwyr Cymraeg

o ran canran drwy gefnogi, hybu a
hyrwyddo defnydd a gwelededd y
Gymraeg yn yr ardaloedd hyn. Elfen
hanfodol o hyn yw pwysleisio balchder bro,
naws am le a theyrngarwch lleol mewn
cymunedau unigol tra hefyd yn helpu i
ddangos y nodweddion, yr amodau a'r
ffactorau sy’'n gyffredin i'r rhanbarth cyfan.




Mae'r adroddiad hwn yn edrych yn benodol
ar ail gymal y prosiect, sef ARFOR 2, gan
ddarparu crynodeb o'r gwaith sydd wedi

ei gyflawni hyd yma, y prosiectau sydd ar

y gweill ar hyn o bryd cyn terfyn y cyfnod
cyllido presennol ym mis Mawrth 2025.

Mae amrywiaeth eang o weithgarwch yn
deillio o waith ARFOR, gyda phrosiectau
cyffrous ac arloesol o bob math yn derbyn
cefnogaeth drwy'r cynllun. Bydd yr adroddiad
yn rhoi blas i chi o'r prosiectau a ariannwyd

a'r hyn sy’'n cael ei gyflawni drwy'r rhaglen.
Mae'n dangos yn glir y newid cadarnhaol sy'n
digwydd ar lawr gwlad ar draws rhanbarthau
ARFOR a'r sylfaen gref sydd wedi ei hadeiladu
ar gyfer ymyraethau sy’'n cyfuno ystyriaethau
economaidd ac ieithyddol yn y dyfodol.

Os hoffech fanylion pellach am unrhyw
agwedd o waith ARFOR neu os hoffech sgwrs
i drafod unrhyw beth ymhellach, cysylltwch a
gwybodaeth@rhaglenarfor.cymru

TROSOLWG O'R FFRYDIAU GWAITH

Mae rhaglen ARFOR wedi ei rhannu’'n 5 ffrwd
gwaith sy’'n cael eu cyflenwi gan ddarparwyr
unigol drwy gytundeb. Mae pob ffrwd yn
canolbwyntio ar elfen wahanol o wireddu
amcanion strategol ARFOR ac yn cynrychioli
rhaglenni gwaith ag iddynt ffocws unigol ar
ymyraethau penodol i gyflawni hyn. Yn yr
adran hon byddwn yn edrych ar bob ffrwd
yn ei thro, gan amlinellu’'r amcanion, y dulliau
gweithredu a chanlyniadau’'r gwaith hyd yma
ar gyfer pob elfen o'r prosiect.

Gweithio i godi
ymwybyddiaeth o'r cyfleoedd sy’'n
bodoli yn ardal ARFOR a helpu i
ddatblygu sgiliau pobl ifanc yno.

Cronfai'r
Cynghorau Sir allu buddsoddi’'n
uniongyrchol i sicrhau twf
economaidd a bod cyfalaf yn aros
a chylchredeg o fewn yr ardal leol.

Rhaglen grantiau sy'n
caniatau i sefydliadau, busnesau a
grwpiau o unigolion ddod ynghyd i
ddatrys rhai o'r heriau maen nhw'n
eu hwynebu'n lleol.

Ffrwd hyrwyddo
gweithgarwch ARFOR. Gweithio i
hysbysu'r cyhoedd am yr hyn sy'n
cael ei gyflawni fel rhan o'r rhaglen
ac archwilio rhai o'i syniadau craidd.

Darparu
adolygiadau o'r rhnaglen yn ei
chyfanrwydd ar ffurf adroddiadau,
gweithio i ddatblygu seiliau
academaidd a pholisi cyhoeddus
y cynllun.

cais i'r Gronfa Her.

am WRU.

Mae Liwyddo’n Lleol 2050 yn ymgyrch
farchnata a hyrwyddo sy’n gweithio i godi
ymwybyddiaeth o’r cyfleoedd sy’n bodoli

yn ardal ARFOR ac estyn cyngor a chymorth

i'r rheini sydd eisiau aros neu ddychwelyd
yno. Mae’'r prosiect yn cael ei gyflenwi gan
Menter M6n mewn partneriaeth & Mentera
gyda chyllideb arfaethedig o £3,000,000
dros gyfnod cyflenwi'r prosiect.

Mae'r prosiect wedi ei rannu’n bedair
is-adran, yr Elfen Yrfaol, yr Elifen Mentro,
yr Elfen Ymgartrefu a'r Elfen Profi.

%> Nod yr Elfen Yrfaol yw hyrwyddo'r
cyfleoedd gyrfaol a chymdeithasol sy’'n
bodoli yn ardal ARFOR. Mae'r gwaith hwn
ar ffurf gweithdai arbenigol, sesiynau
trafod, gwaith mentora a darparu cyngor
a ffeiriau swyddi sy’'n amlygu cyfleodd
lleol. Mae'r prosiect hefyd wedi bod yn
darparu cymorth i fusnesau lleol i gynnig
cyflogaeth i bobl ifanc leol.

» Bwriad yr Elfen Mentro yw annog pobl
ifanc i fentro o fewn eu cymunedau
cynhenid drwy ddarparu cyllid a chyngor
i unigolion sydd eisiau, yn ystyried neu
eisoes wedi dechrau busnes yn lleol. Mae
ymgeiswyr llwyddiannus yn cael cymryd

rhan mewn rhaglenni sy’'n cynnwys cyngor

Dychwelwch i ARFOR...
Ar gyfer gyrfa. Ar gyfer ffrindiau.
Ar gyfer teulu. Ar eich cyfer CHI!

ARFOR 4

LLWYDDO'N
LLEOL 2050

a hyfforddiant gan arbenigwyr busnes

gan ganolbwyntio ar sgiliau allweddol fel
marchnata, cyllido, llythrennedd ariannol
ynghyd & denu a gwasanaethu cwsmeriaid.
Mae'r cynllun hefyd yn cynnig grantiau

0 £1,000 i'r rheini sy’'n cymryd rhan i
ddatblygu eu syniad busnes.

Mae'r Elfen Ymgartrefu yn archwilio
ffyrdd o annog teuluoedd ifanc sy'n byw
tu hwnt i ardal ARFOR i ddychwelyd i'w
bro, gan ddarparu gwybodaeth, cyngor

a chefnogaeth iddynt wneud hyn. Mae
hyn yn digwydd ar ffurf penwythnosau
preswyl lle mae cyfle i deuluoedd ymweld
a threulio amser mewn ardaloedd penodol
er mwyn profi blas o fywyd yn ardal
ARFOR.

Mae'r Elfen Profi yn gweithio i wella
sgiliau pobl ifanc er mwyn eu paratoi ar
gyfer y byd gwaith. Mae'r gwaith hwn ar
ffurf sesiynau wyneb yn wyneb mewn
ysgolion er mwyn cynorthwyo dysgwyr i
nodi eu sgiliau, darparu cymorth ynghylch
sut i chwilio a cheisio am swyddi, ynghyd
a chyngor ar sut i ddrafftio CV gan
bwysleisio'r cyfleoedd i bobl ifanc gael
swyddi lleol.

ELFEN YRFAOL: DANIEL THOMAS - M-3PARC

Derbyniodd Daniel Thomas o Geredigion
gymorth drwy Elfen Yrfaol ffrwd Liwyddo’'n
Lleol ARFOR. Wedi cyfnod yn gweithio yn
Llundain ar 6l bod yn y brifysgol, mae Daniel
bellach yn gweithio i M-Sparc yn Ynys Mon
fel Cynghorydd Datgarboneiddio. Mae'r
cynllun wedi caniatdu i Daniel dderbyn
hyfforddiant ar gyfer ei waith yn ogystal &'i
gynorthwyo a chostau byw wrth iddo symud
i Ynys Mén. Roedd y cyfle i weithio drwy
gyfrwng y Gymraeg yn bwysig i Daniel, ac
bellach mae’'n gallu gwneud hynny mewn
maes arloesol wrth gynorthwyo busnesau
bach yng Nghymru i ddatgarboneiddio.

ELFEN MENTRO: ALAW EVANS

Mae enghraifft Daniel yn dangos yn glir allu
cynllun ARFOR i ddenu talent yn 6l i Gymru
i fyw a gweithio, a phwysigrwydd bodolaeth
rhwydwaith o'r fath sy’'n gallu hwyluso hynny.

gan Brifysgol Bangor
by Bangor University

Gwnaeth Alaw gais i fod yn rhan o Elfen
Mentro ffrwd Llwyddo'n Lleol 2050 ARFOR
yn 2023 er mwyn datblygu syniad busnes

i gynnig sesiynau tylino babanod ar gyfer
rhieni a gwarchodwyr. Roedd hi wedi

sylwi nad oedd unrhyw ddarpariaeth o'r
fath o fewn awr o deithio o'i chartref ym
Mhorthmadog, ac roedd yn awyddus i geisio

datblygu busnes fyddai'n llenwi'r bwich hwn.

Wedi cais llwyddiannus, derbyniodd Alaw
hyfforddiant 10 wythnos ar sut i fynd ati i

ddatblygu busnes oedd yn cynnwys sesiynau

mentora a datblygu sgiliau a chyfle i rannu
ei phrofiadau gyda'r unigolion eraill oedd

ar y cwrs. Bellach mae Alaw wedi sefydlu
ei chwmni ‘Babis Del’ ac wedi dechrau
cynnal sesiynau i rieni a'u plant yn ardal
Porthmadog.

\//

Wrth drafod ei hamser ar y cwrs dywedodd Alaw:

Mae'r profiad o raglen Mentro wedi rhoi hwb a hyder i mi ddechrau busnes fy hun.
Yn ogystal a rhoi fi ar ben ffordd efo sgiliau a gwybodaeth, mae hefyd wedi bod yn
broses o dyfiant personol i mi drwy ddilyn syniad busnes sydd wedi bod genii ers

blynyddoedd.

Enghraifft
o lwyddiant
lleol wedi
eu nodi

0 881

Teulu ifanc Teulu
yn derbyn ifanc yn

cefnogaeth derbyn
gwybodaeth




FFRWD 2:
GYMUNEDAD
MENTRUS

Mae Cymunedau Mentrus yn rhaglen sy’n
cael ei gweinyddu gan Gynghorau Sir Ardal
ARFOR.

Cyllideb y ffrwd waith yw £4,500,000 wedi

ei rannu’n £1,125,000 i bob Cyngor Sir yn
unigol. Bwriad Cymunedau Mentrus yw
cadw a chynyddu gweithgarwch economaidd
a chyfoeth yn ardal rhanbarth ARFOR drwy
dargedu mentrau masnachol, cymdeithasol,
cydweithredol a chymunedol. Mae gany
gronfa ddiddordeb penodol mewn cefnogi
prosiectau sy’'n:

Hyrwyddo a hybu mentrau newydd sy’'n
arloesi mewn modd sy’'n cyd-fynd a'r
adnoddau, tirwedd ac amgylchedd lleol.

Creu ac ehangu cyfleoedd gwaith mewn
diwydiannau newydd a chyfoes megis

y cyfryngau, gwasanaethau digidol a
phroffesiynol a thechnolegau newydd

ac arloesol.

Sicrhau bod cyfalaf yn aros o fewn
rhanbarth ARFOR drwy gefnogi
ceisiadau sy'n ymwybodol o ffactorau fel
sicrhau cadwyni cyflenwi lleol a gwerth
economaidd arbed ynni, er enghraifft.

Drwy'r ffrwd waith hon mae'r Cynghorau

Sir yn unigol yn gallu darparu cymorth
ariannol i sefydliadau sydd wedi gwneud cais
llwyddiannus ar gyfer prosiectau penodol.
Mae modd i'r sefydliadau dderbyn cymorth
drwy gyllid sy’'n cyfrannu at gostau refeniw

a chyfalaf a chefnogaeth ariannol sy’'n talu
hyd at 70% o gostau pob prosiect unigol. Mae
maint y prosiectau hyn yn amrywio o achos

i achos ac mae modd i sefydliadau dderbyn
cymorth rhwng £5,000 a £75,000.




ASTUDIRETHAU ACHO3

DELINEATE

Mae Delineate yn asiantaeth ymchwil i'r
farchnad sy’'n arloesi mewn dulliau digidol o
gyrchu a dadansoddi data ac yn masnachu’'n
fyd-eang. Derbyniodd Delineate gymorth
drwy ffrwd Cymunedau Mentrus ARFOR sy’'n
cael ei gweinyddu gan Gyngor Ceredigion ac
yn ddiweddar lansiwyd eu pencadlys newydd
yn Llandysul, y cwmni technoleg cyntaf o’i
fath i sefydlu presenoldeb yng Ngheredigion.
Bydd y swyddfa'n gartref i 50 o weithwyr
fydd yn cyflawni amrywiaeth eang o swyddi
a gwahanol fathau o arbenigedd. Mae polisi
recriwtio ‘Cymru’n gyntaf’ yn hanfodol i
strategaeth Delineate, gyda'r holl swyddi

newydd yn cael eu hysbysebu yng Nghymru.
Un o brif amcanion hyn yw dod 8 mwy o
siaradwyr Cymraeg i mewn i'r cwmni. Ar

hyn o bryd mae tua 60% o'r tim yn siaradwyr
Cymraeg a cynigir cyfleoedd i unigolion nad
ydynt yn siarad Cymraeg i ddysgu'r iaith.
Mae canran uchel o'r tim yn ddwyieithog
neu’'n amlieithog oherwydd natur y busnes,
sy'n gofyn bod nifer o ieithoedd yn cael eu
defnyddio gyda chleientiaid ar draws y byd.

® delineate

Wrth drafod y cymorth dywedodd Prif Swyddog Gweithredol Delineate, James Turner:

Mae cefnogaeth gan fentrau fel ARFOR wedi bod yn allweddol i’'n twf. Mae’r mentrau
hyn wedi darparu cyllid ac adnoddau hanfodol sydd wedi ein galluogi i drawsnewid
mannau gwagd yn eiddo masnachol gwerthfawr a sefydlu ein gweithrediadau yng
Ngheredigion. Mae’r cymorth hwn wedi ein galluogi i adeiladu seilwaith cadarn a

denu talent leol, gan osod sylfaen gref ar gyfer ein hehangiad parhaus.

DECUS RESEARGH LTD

Sefydlwyd Decus Research Limited yn
2003 ac mae'n darparu gwasanaethau
profi labordy cynhwysfawr a chymorth
ymgynghori gwyddonol. Wedi ei leoli yng
Nghapel Hendre, Sir Gar mae’'n esiampl
dda o sut mae cymorth ARFOR nid yn

unig wedi cefnogi twf y busnes, ond hefyd
wedi rhoi cyfle i berson ifanc lleol sydd yn
astudio tu allan i Gymru i ymgymryd mewn
profiad gwaith mewn lleoliad gwyddonol.
Derbyniodd Decus gymorth ariannol i
ddatblygu'r busnes drwy greu labordy profi

dwr. Wedi i fusnes profi dwr lleol adleoli i
Loegr, gwelwyd bwilch i ddatblygu adain arall
i'r busnes er mwyn cefnogi'r sector bwyd,
diod ac amaeth leol. Bydd 10 swydd newydd
yn cael eu creu i gefnogi elfen newydd y
busnes.

dgc.:us

RESEARCH

Dywedodd Steve Whitehouse o Decus Research:

Mae'r gefnogaeth a sicrhawyd gan raglen ARFOR wedi bod yn ganolog i dwf ein
busnes. Fel busnes sy’n seiliedig ar wasanaethau yn Sir Gaerfyrddin, mae ARFOR
wedi caniatau i Decus Research Ltd ddatblygu cangen newydd i'r busnes, sy’'n
darparu gwasanaethau lleol ar gyfer y sector amaeth a bwyd a diod sy’n sectorau
mor bwysig yn y sir. Rydym wedi cael cefnogaeth gan amryw ffrydiau o raglen
ARFOR sydd wedi canolbwyntio ar gynyddu’r defnydd o’r Gymraeg yn ein busnes.

DYLUNIO GRINGO

Derbyniodd cwmni Dylunio Gringo o arian ar gyfer uwchraddio offer cyfrifiadurol
Benygroes gymorth ariannol drwy ffrwd angenrheidiol i'w bortffolio gwaith presennol
Cymunedau Mentrus Cyngor Gwynedd. ac mae hefyd wedi ei alluogi i fuddsoddi
Mae'r cwmni’'n arbenigo mewn brandio a mewn offer i ehangu'r gwasanaethau
phecynnu nwyddau a hysbysebion y sector mae’'n ei ddarparu i gwsmeriaid.

bwyd a diod, ac yn darparu gwasanaeth

i nifer o gwmniau lleol. O ganlyniad i'r

buddsoddiad mae Justin Davies, prif G R | N G O
weithredwr y cwmni wedi gallu clustnodi

Wrth drafod yr effaith mae ARFOR wedi ei chael ar ei fusnes, dywedodd Justin:

Dwi wedi bod eisiau ehangu ar fy ngwasanaeth o greu murluniau i fusnesau a
phrosiectau cymunedol ers sbel, a bydd y grant yma’n help tuag at brynu’r offer
digidol angenrheidiol ar gyfer y gwaith yma. Dwi'n paentio murluniau tu mewn
a thu allan, murluniau sy’n dathlu’r ffordd Gymreig o fyw. Mae’n agwedd ychydig
bach yn wahanol i waith arferol y cwmni ac yn rhywbeth dwi’'n ei fwynhau.

Cynnyrch /
gwasanaeth newydd
wedi eu sicrhau

v

L



Mae’r Gronfa Her yn cynnig cyfle i fusnesau
a sefydliadau wneud cais ar gyfer grantiau
ariannol er mwyn datrys heriau penodol
maen nhw’'n eu hwynebu yn eu cymunedau
lleol a darparu ffyrdd newydd arloesol

o weithio yn ardal ARFOR sy’n cyd-fynd

ag amcanion strategol y rhaglen. Mae'r
prosiect yn cael ei gyflenwi gan Mentera
mewn partneriaeth & Menter Mén gyda
chyllideb arfaethedig o £2,600,000 dros
gyfnod cyflenwi'r prosiect.

Mae'r ffrwd waith wedi ei rhannu’'n ddwy ran:

+ Mae'r Gronfa Her Fach yn cynnig cyllid
hyd at £30,000 i dreialu syniadau newydd
ar gyfer sefydliad neu fusnes. Bwriad y
Gronfa hon yw cyllido syniadau y gellid
eu gweithredu’'n gyflym er mwyn profi a
ydynt yn effeithiol ai peidio, gyda'r modd
iddynt gael eu datblygu ymhellach drwy
gais i'r Gronfa Her Fawr.

» Mae'r Gronfa Her Fawr yn gronfa hyblyg
Ile mae modd i sefydliadau neu fusnesau
whneud cais unigol ar y cyd i ddatblygu
a gweithredu cynlluniau sy'n ymateb i
amcanion strategol Rhaglen ARFOR o
fewn un awdurdod lleol, ar draws amryw

o awdurdodau neu dros ardal ARFOR i gyd.

O HRQ

Pwrpas penodol y ddwy Gronfa Her yw
cynorthwyo grwpiau o unigolion, mentrau
busnes, cymunedol a chymdeithasol

a sefydliadau eraill sydd eisiau dod o

hyd i atebion arloesol i'r heriau y mae
cymunedau’'n eu hwynebu ar lawr gwlad
drwy gyllido prosiectau unigol. Y nod yw
annog partneriaeth a chydweithio ar lawr
gwlad fel modd nid yn unig o gryfhau
safle’'r Gymraeg ond hefyd y cyd-destun
economaidd mae ei siaradwyr yn byw a bod
ynddi. Yn greiddiol i'r gwaith mae'r gred

ei bod yn bwysig cynorthwyo trigolion yr
ardaloedd hyn i fynd i'r afael &'r problemau
maen nhw'n eu hwynebu a grymuso eu gallu
i ddatrys problemau gan ddefnyddio eu
gwybodaeth leol drwy roi cyfle iddynt roi eu
syniadau ar waith.

HYB CYSYLLTWR SIR GAR A CHEREDIGION, GLOBALWELSH

Wedi buddsoddiad gan Gronfa Her buddsoddiad a thwf yn yr ardal, gan ddangos
ARFOR, mae'r fenter hon ar y cyd rhwng pwysigrwydd gofodau penodedig Cymraeg
GlobalWelsh a'r asiantaeth prosiectau eu hiaith i ddatblygu busnes a masnach.

creadigol Sgema yn ceisio ysgogi twf ac

adfywiad economaidd ar draws rhanbarth

Sir Gar a Cheredigion drwy gysylltu busnesau

lleol a rhwydwaith rhyngwladol o filoedd

o aelodau o Gymry alltud sydd a sgiliau,

gwybodaeth a rhwydweithiau i'w rhannu.

Mae canolfan Yr Egin yn greiddiol i'r prosiect

ac yn gweithredu fel hwb i'r busnesau hyn G L o B A L
feithrin y cysylltiadau angenrheidiol i ysgogi W E L S H

Wrth sén am eu rhan dywedodd Carys Ifan, Cyfarwyddwr Yr Egin:

A ninnau’n ganolbwynt ar gyfer creadigrwydd ac arloesedd digidol, mae’r Egin yn
llawn cyffro i fod yn rhan o'r prosiect Hyb Cysylltwr. Mae'r bartneriaeth hon yn agor
byd o gyfleoedd i fusnesau yn Sir Gar a Cheredigion, gan gynnig liwyfan unigryw
iddynt gysylltu & chymuned fyd-eang sy’n angerddol dros Gymru a'i rhagolygon
economaidd.

PROSIECT YMCHWIL RECRIWTIO SIARADWYR GYMRAEG, PRIFYSGOL BANGOR

Mae'r Gronfa Her hefyd wedi galluogi cynnal cyfweliadau gyda chyflogwyr yn
Prifysgol Bangor i lansio prosiect ymchwil ardaloedd ARFOR er mwyn casglu data

sy'n edrych ar pam fod recriwtio siaradwyr a fydd yn sail i'w gwaith ymchwil. Bydd y
Cymraeg yn gallu profi mor heriol i tim wedyn yn mynd ati i gynhyrchu pecyn
gyflogwyr, er gwaetha'r galw am swyddi yn ymarferol i gynorthwyo cyflogwyr sydd wedi
lleol. Dros 12 mis bydd academyddion o'r eu lleoli yn ARFOR wrth fynd ati i recriwtio.

brifysgol yn edrych ar yr heriau sy’'n wynebu
sefydliadau wrth recriwtio ynghyd a cheisio
darganfod beth sy'n llywio penderfyniadau
mudo pobl ifanc rhwng 18 a 35 oed wrth
symud i ffwrdd ac i mewn i ardaloedd
ARFOR. Bydd arweinwyr y prosiect yn

PRIFYSGOL

BANGOR

UNIVERSITY

Dywedodd Dr Cynog Prys, arweinydd y prosiect:

Bwriad y prosiect yw creu gwaddol hirdymor fydd yn galluogi oedolion ifanc sy’n
medru’r Gymraeg i aros neu ddychwelyd i Gymru drwy eu paru gyda chyfleoedd
gwaith. Rydym yn edrych ymlaen at weithio’r gyda'r holl bartneriaid i gynhyrchu
gwaith o safon uchel fydd yn cael effaith ar lawr gwlad drwy gyfrannu at ddatblygiad
economaidd liwyddiannus yr ardal, a drwy hynny gefnogi cymunedau Cymraeg o
fewn y bréydd hyn.

DIWEDDARIAD RHAGLEN ARFOR2 13



PROSIECT TENDRA GAN ADRA

Yn dilyn cais llwyddiannus i'r Gronfa Her
mae Adra bellach wedi lansio eu prosiect
Tendra er mwyn cynorthwyo busnesau
adeiladu bach i gwblhau ceisiadau tendro
ar gyfer prosiectau adeiladu i asiantaethau
tai cymdeithasol. Mae'r prosiect yn darparu
cyngor a hyfforddiant i'r rheini o fewny
diwydiant adeiladu sy’n wynebu rhwystrau
wrth gwblhau'r gwaith papur angenrheidiol
gyfer ceisiadau i gyflenwi cytundebau. Y
nod yw adeiladu hyder a dealltwriaeth o'r
broses gan unigolion o fewn y diwydiant fel

eu bod yn gallu mynd ati i wneud ceisiadau
am waith, boed hynny ar gyfer prosiectau
bychan lleol neu rai mwy drwy lwyfannau
fel Gwerthu i Gymru.

Mae Tendra yn dangos sut mae prosiect
ARFOR yn gallu hwyluso a chynorthwyo
busnesau sefydledig i wneud y mwyaf o'r
cyfleoedd sydd ar gael iddynt, gan sicrhau
bod cyfalaf yn aros o fewn yr economi leol,
hybu cadwyni cyflenwi lleol a sicrhau gwaith
o fewn y rhanbarth.

Tendra

Adeiladu’r Dyfodol, Un Tendr ary Tro
Building the Future, One Tender at a Time

Astudiaethau achos & 0
hyd yma.
Gweithdy.

Astudiaethau dysgu a
rhannu profiadau ARFOR

hanb
e‘.\a“ : al"tho/ 9
& %
3 o
e

<

Digwyddiad ARFOR
rhanbarthol

a lleol 0
N

Nifer o

gynlluniau

Gwerth cynlluniau ARFOR
rhanbarthol a lleol

)

FFRWD 4:
BWRLWM
ARFOR

Nod Bwrlwm ARFOR yw hyrwyddo'r
Gymraeg yn lleol a chryfhau'r gwaith sy’n
cael ei gyflawni yn enw ARFOR drwy godi
ymwybyddiaeth ohono ar ffurf ymgyrch
farchnata gyhoeddus. Mae’r ffrwd hon

yn cefnogi gwaith ehangach y prosiect
drwy arwain rhaglen gyfathrebu sy’n

ceisio cynyddu defnydd o'r Gymraeg,

annog ymdeimlad o falchder lleol

ymysg rhanddeiliaid yn ogystal a gwella
ymwybyddiaeth o amodau ieithyddol-
gymdeithasol unigryw ardal ARFOR a'r
ffactorau economaidd sy’n dylanwadu ar y
sefyllfa ieithyddol yno. Mae'r prosiect yn cael
ei gyflenwi gan gwmni Lafan gyda chyllideb
o0 £300,000 dros gyfnod cyflenwi’r prosiect.

Mae sawl elfen i Bwrlwm ARFOR. Craidd y
gwaith yw cynhyrchu cynnwys i'w gyhoeddi
drwy wefan Bwrlwm ARFOR sy’'n amlinellu
arfer da ac astudiaethau achos o brosiectau
ARFOR ynghyd a hysbysu rhanddeiliaid am
y gwaith sy’n digwydd fel rhan o'r prosiect.
Fel rhan o'r gwaith hwn ac i ddenu rhagor
o leisiau amrywiol i drafod yr economi a'r
iaith yn gyhoeddus, mae cynllun Gohebwyr
ARFOR yn rhoi cyfle i bobl ifanc feithrin

eu sgiliau ysgrifennu a chyfathrebu drwy
sylwebu ar rai o bynciau llosg y prosiect

ac ysgrifennu amdanynt.

Mae Fforwm Bwrlwm yn gyfarfod rhithiol
rheolaidd sy’'n caniatdu i'r rhanddeiliaid a'r
rheini sydd a diddordeb ym mhrosiect ARFOR
ddod ynghyd i drafod yr economi a'r iaith am
gyfnod o awr.

Mae Bocs ARFOR yn brosiect sy'n mynd
allan i gymunedau yn ardal ARFOR i gynnal
sgyrsiau ynghylch yr iaith a'r economi a'u
ffilmio er mwyn clywed eu syniadau a chreu
bwrlwm ynghylch y rhaglen.

Mae prosiect Arweinwyr y Dyfodol yn
cynrychioli partneriaeth arbennig gyda
Chlybiau Ffermwyr Ifanc ardal ARFOR sy’'n
gweld aelodau CFfl yn rhannu eu profiadau
ynghylch pam eu bod wedi aros yn eu
hardaloedd lleol neu wedi dychwelyd ar 6l
amser i ffwrdd ynghyd a'r hyn sydd gan fyw

a gweithio yng nghefn gwlad ei gynnig i bobl
ifanc.

Mae'r prosiect hefyd wedi trefnu
digwyddiadau fel Gwobrau Mwyaf Cymraeg
y Byd oedd yn dathlu cyfraniadau unigolion
a busnesau i'r Gymraeg mewn bywyd
cymdeithasol a masnachol Cymraeg.

SIRFON GWYNEDD SIRGAR CEREDIGION

ASTUDIRETHAU ACHO3

GWOBRAU MWYAF CYMRAEG YN Y BYD

Un elfen ar waith Bwrlwm ARFOR yw'r
Gwobrau Mwyaf Cymraeg y Byd sydd

a'r nod o ddathlu'r iaith yn y byd gwaith

yn ardaloedd ARFOR. Gan fod y rhaglen
ehangach yn un sy’'n edrych yn benodol ar
gysylltiadau rhwng yr economi a'r iaith, cam
amlwg oedd cynnal seremoni wobrwyo yn
dathlu’r busnesau ac unigolion sy’'n gweithio
drwy'r Gymraeg. Roedd cyfle i fusnesau,
sefydliadau ac unigolion enwebu eu hunain
neu eraill ar gyfer un o saith gwobr sef, Brand
Mwyaf Cymraeg (Sglods Llanon), Cyfryngau
Cymdeithasol Mwyaf Cymraeg (Parc CWwn
Pawen Lawen), Staff Mwyaf Cymraeg (Caffi
Maes Caernarfon), Gofod Mwyaf Cymraeg
(Garth Newydd), Busnes Mwyaf Cymraeg
(Caffi Maes Caernarfon), Unigolyn Mwyaf
Cymraeg (Geraint Edwards, Pedair Cainc)

a'r Cynnyrch Mwyaf Cymraeg (Blocs gan
Ffion Wyn Evans o Enfys o Emosiynau).
Cyhoeddwyd yr enwebiadau, ac agorwyd
pleidlais gyhoeddus er mwyn penderfynu'r
enillwyr. Ar 17 Gorffennaf cynhaliwyd
seremoni wobrwyo yn Aberystwyth er
mwyn dathlu llwyddiant yr enillwyr.

MWYAF
CYMRAEG

YBYD

FFORWM BWRLWM

Mae'r Fforwm yn gyfle i unigolion sydd a
diddordeb ym mhrosiectau ARFOR a dyfodol
cymunedau Cymraeg Cymru gymryd

rhan mewn sgwrs i drafod eu profiadau,

yr hyn sy’'n digwydd ar lawr gwlad yn eu
cymunedau a chlywed rhai o'r datblygiadau
diweddaraf gan bobl eraill sy’n rhan o'r
prosiect. Gall fod yn gyfle da i rwydweithio
ac i ddod i ddysgu mwy am y diweddaraf
ynghylch yr amrywiaeth o brosiectau sy'n
cael eu cefnogi gan brosiect ARFOR a'r
sefydliadau, busnesau ac unigolion hynny
sy'n byw ac yn gweithio yn ein cymunedau
Cymraeg ac er lles eu dyfodol. Mae'r Fforwm
yn cael ei gynnal yn rhithiol dros Zoom, ac
mae croeso i bawb fynychu. Maen nhw wedi

bod yn llwyddiannus iawn hyd yma, yn denu
pobl i ddysgu a deall mwy am ARFOR ac yn
cynnig cyfle gwerthfawr i unigolion rannu
eu syniadau mewn cyd-destun croesawgar
a chadarnhaol.

Mentrau laith Cymru
wedi bod yn liwyddiannus
mewn cais i'r Gronfa Her.
Mae’r Mentrau laith hefyd
yn rhan o gais am WRU.

Cryfhau'r berthynas
a chydweithio gyda'r
Mentrau laith

Busnes/mudiad
yn cynyddu eu defnydd
o'r Gymraeg

Cynllun
treftadaeth/
diwylliant/
cynnyrch
lleol/Naws
am Le a

gefnogwyd

Cynnig Cymraeg wedi
eu gwobrwyo

Amcan ffrwd Monitro, Gwerthuso a

Dysgu Rhaglen ARFOR yw cynnal ymchwiil
sy’n edrych ar Raglen ARFOR er mwyn
cofnodi llwyddiannau’r cynllun ynghyd a
dysgu beth y gellid ei wella a'i ddatblygu
yn ystod oes y prosiect ac yn y dyfodol.
Mae'r prosiect yn cael ei gyflenwi gan
gwmni ymchwil Wavehill gyda chyllideb o
£300,000 dros gyfnod y prosiect. Nhw oedd
hefyd yn gyfrifol am y gwaith gwerthuso ar
brosiect ARFOR 1.

Mae Wavehill wedi creu fframwaith
gwerthuso a monitro ar gyfer y prosiect sy’'n
llywio'u gwaith wrth asesu’r rhaglen. Maen
nhw wedi darparu adroddiad cychwynnol

i'r gwaith sydd wedi ei rannu gyda Grwp
Swyddogion ARFOR fel rhan o'r nod i ddysgu
ac addasu wrth i'r prosiect fynd yn ei flaen.
Bydd adroddiad terfynol yn cael ei ddarparu
ar ddiwedd cymal presennol y prosiect.

Mae Prifysgol Aberystwyth a chwmni
Sgema (Arsyllfa) hefyd yn gyd-bartneriaid
ary ffrwd hon ac wedi helpu i gynnal amryw
o sesiynau trafod, erthyglau, blogiau gwadd
ac ymchwil pellach i gyd-fynd ag amcanion
rhan hon y prosiect. Mae gwefan Arsyllifa,
sy’'n cael ei rhedeg gan Sgema, yn darparu
ffrwd gyson o straeon ynghylch prosiect
ARFOR yn uniongyrchol, yn ogystal @ chynnig
golwg ar y cyd-destun ehangach ar ffurf
straeon newyddion sy'n trafod ardaloedd

a chymunedau ARFOR.

GWEFAN ARSYLLFA

Mae Gwefan Arsyllfa sy’'n cael ei rhedeg
gan gwmni Sgema, yn enghraifft o'r gwaith
mae’r ffrwd Monitro, Gwerthuso a Dysgu yn
ei wneud i wella dealltwriaeth rhanddeiliaid
o rai o'r syniadau sydd wrth wraidd rhaglen
ARFOR drwy rannu newyddion ynghylch

y prosiect a llwyfannu cyfraniadau gan
academyddion blaenllaw ym maes
cynllunio iaith. Dros y flwyddyn ddiwethaf
mae Arsyllfa wedi tyfu'n lleoliad hanfodol

ar gyfer ysgogi trafodaeth gyhoeddus

ynghylch amcanion creiddiol ARFOR, natur
perthynas datblygiad economaidd &'r iaith,
effaith mudo ar gymunedau a'r hyn sydd
angen i wneuthurwyr polisi ei ystyried wrth
ddatblygu ymyraethau.

ARSYLLFA
OBSERVATORY

GWEITHDAI YMCHWIL PRIFYSGOL ABERYSTWYTH

Fel rhan o'u gwaith gyda chwmni

Wavehill mae academyddion o Ganolfan
Gwleidyddiaeth a Chymdeithas Cymru,
Prifysgol Aberystwyth wedi cynnal cyfres
o weithdai yn archwilio rhai o’'r themau
sy’'n codi wrth edrych ar y cysylltiadau
rhwng datblygu economaidd a'r Gymraeg.
Ym mis Tachwedd 2023 cynhaliwyd dau
weithdy yn trin a thrafod effaith mudo ac
allfudo, gyda'r cyntaf o'r rhain yn edrych
ar amodau penodol gogledd-orllewin
Cymru a'r ail yn gwahodd cyfraniadau gan
academyddion ar draws Ewrop i esbonio
cyd-destunau cymharol ar draws y cyfandir.
Mae'r cyfarfodydd hyn wedi bod yn gyfle
gwerthfawr i'r rheini sy’'n llunio polisi a
gweithredu cynllun ARFOR ar lawr gwlad

i ddod ynghyd ac i glywed gan arbenigwyr
am y dystiolaeth ddiweddaraf ynghylch y
cysylltiadau sy’'n bodoli rhwng yr economi
a'r iaith.

Mae clywed am yr hyn sy'n gyffredin
rhwng gwahanol ranbarthau a gwledydd a
chymharu effaith mudo ac ymyraethau polisi
penodol yn cryfhau ein dealltwriaeth o'r
dull gorau o weithredu’r gwahanol ffrydiau
gwaith a sut y gellid datblygu ARFOR yn y
dyfodol.

1872 PRIFYSGOL

% ABERYSTWYTH

— —~— UNIVERSITY

Dywedodd Dr Huw Lewis o Brifysgol Aberystwyth:

Ein nod wrth gyd-weithio & chwmni Wavehill ar y prosiect hwn yw adnabod gwersi
perthnasol sy’n codi o waith ymchwil cyfoes - e.e. yn achos natur allfudo gwledig

a thrafodaethau ehangach am natur y berthynas rhwng yr economi ac iaith -

a'u bwydo i'r sawl sy’n gyfrifol am gydlynu rhaglen ARFOR.

Fforwm
Ymgysylitu
wedi eu creu

Monitro a
Gwerthuso
parhaus i
Raglen ARFOR

GASGLIAD

Mae llwyth o ymdrech a gwaith caled wedi

ei wneud i sicrhau bod Rhaglen ARFOR yn
gwireddu ei hamcanion. Mae cyd-weithio
rhwng sefydliadau a chyflenwyr wedi bod yn
greiddiol i'r prosiect, a bellach rydym yn gallu
dweud yn hyderus bod rhwydwaith gref wedi
ei ffurfio i wireddu'r prosiect arloesol hwn.

Mae ARFOR 2 wedi adeiladu ar waith
cychwynnol ARFOR 1 ac wedi parhau'’r broses
bwysig o godi ymwybyddiaeth ymysg y
cyhoedd ynghylch y cyfleoedd sydd ar gael
iddynt o fewn eu hardaloedd lleol a’r hyn sydd
gan ffrydiau ARFOR i'w gynnig iddynt wrth
edrych tua'r dyfodol. Mae yna bellach sylfaen
gadarn yn ei lle er mwyn sicrhau llwyddiant os
oes modd i gynnal y momentwm a pharhau'r
buddsoddiad angenrheidiol sydd ei angen yn
yr ardaloedd hyn.

Mae Rhaglen ARFOR yn parhau i ddatblygu
a gweithio i gyfarch yr amodau arbennig sef:

» Cryfhau hunaniaeth cymunedau Cymraeg
mewn ffordd gynhwysol

Creu tystiolaeth ar
gyfer dysgu am
y cysylltedd
rhwng Economi
a laith

% Creu a datblygu Gofodau Cymraeg

% Rhannu arfer da yn y maes her ail gartrefi
a'r her tai lleol

Mae llawer o waith i'w wneud rhwng nawr a
therfyn cymal hwn y prosiect yn mis Mawrth
2025 ond dros y misoedd nesaf rydym yn
debygol o fwrw'r targedau allweddol a
osodwyd ar draws y ffrydiau gwaith. Mae
poblogrwydd a buddsoddiad personol y
rheini sydd wedi bod ynghlwm a'r ffrydiau
gwaith yn dyst i'r ffaith bod y rhaglen yn
cael effaith go iawn ar lawr gwlad. Os gallwn
barhau’r gwaith da hwn i mewn i 2025 a thu
hwnt gan ddatblygu’r prosiect yn seiliedig
ar yr hyn rydym wedi ei ddysgu, rydym

yn ffyddiog y byddwn yn gweld newid
gwirioneddol yn sut rydym yn deall, dehongli
a gweithredu ynghylch yr economi a'r iaith
yng nghadarnleoedd y Gymraeg.

